
କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟା -
ମ୍ପ୍ରଥମକାଣ୍ଡେ  ଅଷମଃ  ପ୍ରଶ୍ନଃ  – ରାଜସୂୟଃ

ଓ -ନ୍ନମଃ  ପରମାତ୍ମନେ , ଶ୍ରୀ  ମହାଗଣପତୟେ  ନମଃ ,
ଶ୍ରୀ  ଗୁରୁଭ୍ୟୋ  ନମଃ  ।  ହ॒ରିଃ॒  ଓମ୍  ॥

ଅନୁ॑ମତ୍ୟୈ  ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -ନ୍ନିର୍ଵ॑ପତି
ଧେ॒ନୁ -ର୍ଦକ୍ଷି॑ଣା॒  ୟେ  ପ୍ର॒ତ୍ୟଞ୍ଚ॒ -ଶ୍ଶମ୍ୟା॑ୟା
ଅଵ॒ଶୀୟ॑ନ୍ତେ॒  ତ -ନ୍ନୈର୍ -ଋ॒ତ -ମେକ॑କପାଲ -ଙ୍କୃ॒ଷ୍ଣଂ -
ଵାଁସଃ॑  କୃ॒ଷ୍ଣତୂ॑ଷ॒ -ନ୍ଦକ୍ଷି॑ଣା॒  ଵୀହି॒  ସ୍ଵାହା -
ଽଽହୁ॑ତି -ଞ୍ଜୁଷା॒ଣ  ଏ॒ଷ  ତେ॑  ନିର୍ -ଋତେ  ଭା॒ଗୋ  ଭୂତେ॑
ହ॒ଵିଷ୍ମ॑ତ୍ୟସି  ମୁ॒ଞ୍ଚେମ -ମଗ୍ ମ୍ହ॑ସ॒ -ସ୍ସ୍ଵାହା॒
ନମୋ॒  ୟ  ଇ॒ଦ -ଞ୍ଚ॒କାରା॑ -ଽଽଦି॒ତ୍ୟ -ଞ୍ଚ॒ରୁ -
ନ୍ନିର୍ଵ॑ପତି॒  ଵରୋ॒  ଦକ୍ଷି॑ଣା -ଽଽଗ୍ନାଵୈଷ୍ଣ॒ଵ -
ମେକା॑ଦଶକପାଲଂ -ଵାଁମ॒ନୋ  ଵ॒ହୀ  ଦକ୍ଷି॑ଣା
ଽଗ୍ନୀଷୋ॒ମୀୟ॒ - [ଦକ୍ଷି॑ଣା  ଽଗ୍ନୀଷୋ॒ମୀୟ᳚ମ୍ ,
ଏକା॑ଦଶକପାଲ॒ଗ୍ ମ୍॒  ହିର॑ଣ୍ୟଂ॒ ] 1

-ମେକା॑ଦଶକପାଲ॒ଗ୍ ମ୍॒  ହିର॑ଣ୍ୟ॒ -ନ୍ଦକ୍ଷି॑ଣୈ॒ନ୍ଦ୍ର -
ମେକା॑ଦଶକପାଲ -ମୃଷ॒ଭୋ  ଵ॒ହୀ  ଦକ୍ଷି॑ଣା -ଽଽଗ୍ନେ॒ୟ -
ମ॒ଷ୍ଟାକ॑ପାଲମୈ॒ନ୍ଦ୍ର -ନ୍ଦଦ୍ଧ୍ୟୃ॑ଷ॒ଭୋ  ଵ॒ହୀ
ଦକ୍ଷି॑ଣୈନ୍ଦ୍ରା॒ଗ୍ନ -ନ୍ଦ୍ଵାଦ॑ଶକପାଲଂ -ଵୈଁଶ୍ଵଦେ॒ଵ
-ଞ୍ଚ॒ରୁ -ମ୍ପ୍ର॑ଥମ॒ଜୋ  ଵ॒ଥ୍ସୋ  ଦକ୍ଷି॑ଣା  ସୌ॒ମ୍ୟଗ୍ଗ୍ 
ଶ୍ୟା॑ମା॒କ -ଞ୍ଚ॒ରୁଂ -ଵାଁସୋ॒  ଦକ୍ଷି॑ଣା॒  ସର॑ସ୍ଵତ୍ୟୈ
ଚ॒ରୁଗ୍ ମ୍  ସର॑ସ୍ଵତେ  ଚ॒ରୁ -ମ୍ମି॑ଥୁ॒ନୌ  ଗାଵୌ॒
ଦକ୍ଷି॑ଣା  ॥  2 ॥
(ଅ॒ଗ୍ନୀ॒ଷୋ॒ମୀୟଂ॒ -ଚତୁ॑ସ୍ତ୍ରିଗ୍ ମ୍ଶଚ୍ଚ ) (ଅ . 1)

ଆ॒ଗ୍ନେ॒ୟମ॒ଷ୍ଟାକ॑ପାଲ॒ -ନ୍ନିର୍ଵ॑ପତି  ସୌ॒ମ୍ୟ -
ଞ୍ଚ॒ରୁଗ୍ ମ୍  ସା॑ଵି॒ତ୍ରଂ -ଦ୍ଵାଦ॑ଶକପାଲଗ୍ ମ୍
ସାରସ୍ଵ॒ତ -ଞ୍ଚ॒ରୁ -ମ୍ପୌ॒ଷ୍ଣ -ଞ୍ଚ॒ରୁ -ମ୍ମା॑ରୁ॒ତଗ୍ ମ୍
ସ॒ପ୍ତକ॑ପାଲଂ -ଵୈଁଶ୍ଵଦେ॒ଵୀ -ମା॒ମିକ୍ଷା᳚ -
ନ୍ଦ୍ୟାଵାପୃଥି॒ଵ୍ୟ॑ -ମେକ॑କପାଲମ୍  ॥  3 ॥
(ଆ॒ଗ୍ନେ॒ୟଗ୍ ମ୍  ସୌ॒ମ୍ୟ -ମ୍ମା॑ରୁ॒ତ -ମ॒ଷ୍ଟାଦ॑ଶ ) (



ଅ . 2)

ଐ॒ନ୍ଦ୍ରା॒ଗ୍ନ -ମେକା॑ଦଶକପାଲ -ମ୍ମାରୁ॒ତୀ -
ମା॒ମିକ୍ଷାଂ᳚ -ଵାଁରୁ॒ଣୀ -ମା॒ମିକ୍ଷା᳚ -
ଙ୍କା॒ୟମେକ॑କପାଲ -ମ୍ପ୍ରଘା॒ସ୍ୟାନ୍॑ . ହଵାମହେ
ମ॒ରୁତୋ॑  ୟ॒ଜ୍ଞଵା॑ହସଃ  କର॒ମ୍ଭେଣ॑  ସ॒ଜୋଷ॑ସଃ  ॥  ମୋ  ଷୂ
ଣ॑  ଇନ୍ଦ୍ର  ପୃ॒ଥ୍ସୁ  ଦେ॒ଵାସ୍ତୁ॑  ସ୍ମ  ତେ
ଶୁଷ୍ମିନ୍ନଵ॒ୟା  ।  ମ॒ହୀ  ହ୍ୟ॑ସ୍ୟ  ମୀ॒ଢୁଷୋ॑  ୟ॒ଵ୍ୟା  ।
ହ॒ଵିଷ୍ମ॑ତୋ  ମ॒ରୁତୋ॒  ଵନ୍ଦ॑ତେ॒  ଗୀଃ  ॥  ୟ -ଦ୍ଗ୍ରାମେ॒
ୟଦର॑ଣ୍ୟେ॒  ୟ -ଥ୍ସ॒ଭାୟାଂ॒ -ୟଁଦି॑ନ୍ଦ୍ରି॒ୟେ  ।
ୟଚ୍ଛୂ॒ଦ୍ରେ  ୟଦ॒ର୍ୟ॑  ଏନ॑ଶ୍ଚକୃ॒ମା  ଵ॒ୟମ୍  ।  ୟଦେ
କ॒ସ୍ୟାଧି॒  ଧର୍ମ॑ଣି॒  ତସ୍ୟା॑ଵ॒ୟଜ॑ନମସି॒  ସ୍ଵାହା᳚  ॥
ଅକ୍ର॒ନ୍  କର୍ମ॑  କର୍ମ॒କୃତ॑ -ସ୍ସ॒ହ  ଵା॒ଚା  ମ॑ୟୋଭୁ॒ଵା
।  ଦେ॒ଵେଭ୍ୟଃ॒  କର୍ମ॑  କୃ॒ତ୍ଵା -ଽସ୍ତ॒ -ମ୍ପ୍ରେତ॑
ସୁଦାନଵଃ  ॥  4 ॥
(ଵ॒ୟଂ ୟଁ -ଦ୍ଵିଗ୍ ମ୍॑ଶ॒ତିଶ୍ଚ॑ ) (ଅ . 3)

ଅ॒ଗ୍ନୟେ -ଽନୀ॑କଵତେ  ପୁରୋ॒ଡାଶ॑ -ମ॒ଷ୍ଟାକ॑ପାଲ॒ -
ନ୍ନିର୍ଵ॑ପତି  ସା॒କଗ୍ ମ୍  ସୂର୍ୟେ॑ଣୋଦ୍ୟ॒ତା
ମ॒ରୁଦ୍ଭ୍ୟ॑ -ସ୍ସାନ୍ତପ॒ନେଭ୍ୟୋ॑  ମ॒ଦ୍ଧ୍ୟନ୍ଦି॑ନେ
ଚ॒ରୁ -ମ୍ମ॒ରୁଦ୍ଭ୍ୟୋ॑  ଗୃହମେ॒ଧିଭ୍ୟ॒ -ସ୍ସର୍ଵା॑ସା -
ନ୍ଦୁ॒ଗ୍ଧେ  ସା॒ୟ -ଞ୍ଚ॒ରୁ -ମ୍ପୂ॒ର୍ଣା  ଦ॑ର୍ଵି॒
ପରା॑ପତ॒  ସୁପୂ᳚ର୍ଣା॒  ପୁନ॒ରା  ପ॑ତ  ।  ଵ॒ସ୍ନେଵ॒  ଵି
କ୍ରୀ॑ଣାଵହା॒  ଇଷ॒ମୂର୍ଜଗ୍ ମ୍॑  ଶତକ୍ରତୋ  ॥  ଦେ॒ହି  ମେ॒
ଦଦା॑ମି  ତେ॒  ନି  ମେ॑  ଧେହି॒  ନି  ତେ॑  ଦଧେ  ।
ନି॒ହାର॒ମିନ୍ନି  ମେ॑  ହରା  ନି॒  ହାର॒ - [ନି॒  ହାର᳚ମ୍ , ନି
ହ॑ରାମି  ତେ  । ] 5

-ନ୍ନି  ହ॑ରାମି  ତେ  ॥  ମ॒ରୁଦ୍ଭ୍ୟଃ॑  କ୍ରୀ॒ଡିଭ୍ୟଃ॑
ପୁରୋ॒ଡାଶଗ୍ ମ୍॑  ସ॒ପ୍ତକ॑ପାଲ॒ -ନ୍ନିର୍ଵ॑ପତି  ସା॒କଗ୍ 
ମ୍  ସୂର୍ୟେ॑ଣୋଦ୍ୟ॒ତା -ଽଽଗ୍ନେ॒ୟ -ମ॒ଷ୍ଟାକ॑ପାଲ॒ -
ନ୍ନିର୍ଵ॑ପତି  ସୌ॒ମ୍ୟ -ଞ୍ଚ॒ରୁଗ୍ ମ୍  ସା॑ଵି॒ତ୍ର -
ନ୍ଦ୍ଵାଦ॑ଶକପାଲଗ୍ ମ୍  ସାରସ୍ଵ॒ତ -ଞ୍ଚ॒ରୁ -ମ୍ପୌ॒ଷ୍ଣ -
ଞ୍ଚ॒ରୁମୈ᳚ନ୍ଦ୍ରା॒ଗ୍ନ -ମେକା॑ଦଶକପାଲ -ମୈ॒ନ୍ଦ୍ର -
ଞ୍ଚ॒ରୁଂ -ଵୈଁ᳚ଶ୍ଵକର୍ମ॒ଣ -ମେକ॑କପାଲମ୍  ॥  6 ॥
(ହ॒ରା॒  ନି॒ହାର॑ନ୍ -ତ୍ରି॒ଗ୍ ମ୍॒ଶଚ୍ଚ॑ ) (ଅ . 4)

ସୋମା॑ୟ  ପିତୃ॒ମତେ॑  ପୁରୋ॒ଡାଶ॒ଗ୍ ମ୍॒  ଷଟ୍କ॑ପାଲ॒ -
ନ୍ନିର୍ଵ॑ପତି  ପି॒ତୃଭ୍ୟୋ॑  ବର୍ ହି॒ଷଦ୍ଭ୍ୟୋ॑  ଧା॒ନାଃ
ପି॒ତୃଭ୍ୟୋ᳚ -ଽଗ୍ନିଷ୍ଵା॒ତ୍ତେଭ୍ୟୋ॑  ଽଭିଵା॒ନ୍ୟା॑ୟୈ
ଦୁ॒ଗ୍ଧେ  ମ॒ନ୍ଥମେ॒ତ -ତ୍ତେ॑  ତତ॒  ୟେ  ଚ॒  ତ୍ଵା -ମନ୍ଵେ॒ତ -



ତ୍ତେ॑  ପିତାମହ  ପ୍ରପିତାମହ॒  ୟେ  ଚ॒  ତ୍ଵାମନ୍ଵତ୍ର॑
ପିତରୋ  ୟଥାଭା॒ଗ -ମ୍ମ॑ନ୍ଦଦ୍ଧ୍ଵଗ୍ ମ୍  ସୁସ॒ନ୍ଦୃଶ॑ -
ନ୍ତ୍ଵା  ଵ॒ୟ -ମ୍ମଘ॑ଵ -ନ୍ମନ୍ଦିଷୀ॒ମହି॑  ।  ପ୍ରନୂ॒ନ -
ମ୍ପୂ॒ର୍ଣଵ॑ନ୍ଧୁର -ସ୍ସ୍ତୁ॒ତୋ  ୟା॑ସି॒  ଵଶା॒ଗ୍ ମ୍॒
ଅନୁ॑  ।  ୟୋଜା॒  ନ୍ଵି॑ନ୍ଦ୍ର  ତେ॒  ହରୀ᳚  ॥  7 ॥

ଅକ୍ଷ॒ନ୍ନମୀ॑ମଦନ୍ତ॒  ହ୍ୟଵ॑  ପ୍ରି॒ୟା  ଅ॑ଧୂଷତ  ।
ଅସ୍ତୋ॑ଷତ॒  ସ୍ଵଭା॑ନଵୋ॒  ଵିପ୍ରା॒  ନଵି॑ଷ୍ଠୟା  ମ॒ତୀ  ।
ୟୋଜା॒  ନ୍ଵି॑ନ୍ଦ୍ର  ତେ॒  ହରୀ᳚  ॥  ଅକ୍ଷ॑ -ନ୍ପି॒ତରୋ -
ଽମୀ॑ମଦନ୍ତ  ପି॒ତରୋ -ଽତୀ॑ତୃପନ୍ତ  ପି॒ତରୋ -ଽମୀ॑ମୃଜନ୍ତ
ପି॒ତରଃ॑  ॥  ପରେ॑ତ  ପିତର -ସ୍ସୋମ୍ୟା  ଗମ୍ଭୀ॒ରୈଃ
ପ॒ଥିଭିଃ॑  ପୂ॒ର୍ଵ୍ୟୈଃ  ।  ଅଥା॑  ପି॒ତୃନ୍ -
ଥ୍ସୁ॑ଵି॒ଦତ୍ରା॒ଗ୍ ମ୍॒  ଅପୀ॑ତ  ୟ॒ମେନ॒  ୟେ  ସ॑ଧ॒ମାଦ॒ -
ମ୍ମଦ॑ନ୍ତି  ॥  ମନୋ॒  ନ୍ଵା  ହୁ॑ଵାମହେ  ନାରାଶ॒ଗ୍ ମ୍॒ସେନ॒
ସ୍ତୋମେ॑ନ  ପିତୃ॒ଣା -ଞ୍ଚ॒  ମନ୍ମ॑ଭିଃ  ॥  ଆ  [ଆ , ନ॒  ଏ॒ତୁ॒
ମନଃ॒  ପୁନଃ॒  କ୍ରତ୍ଵେ॒ ] 8

ନ॑  ଏତୁ॒  ମନଃ॒  ପୁନଃ॒  କ୍ରତ୍ଵେ॒  ଦକ୍ଷା॑ୟ  ଜୀ॒ଵସେ᳚  ।
ଜ୍ୟୋକ୍ଚ॒  ସୂର୍ୟ॑ -ନ୍ଦୃ॒ଶେ  ॥  ପୁନ॑ର୍ନଃ  ପି॒ତରୋ॒
ମନୋ॒  ଦଦା॑ତୁ॒  ଦୈଵ୍ୟୋ॒  ଜନଃ॑  ।  ଜୀ॒ଵଂ -ଵ୍ରାଁତଗ୍ ମ୍॑
ସଚେମହି  ॥  ୟଦ॒ନ୍ତରି॑କ୍ଷ -ମ୍ପୃଥି॒ଵୀମୁ॒ତ  ଦ୍ୟାଂ -
ୟଁନ୍ମା॒ତର॑ -ମ୍ପି॒ତରଂ॑ -ଵାଁ  ଜିହିଗ୍ ମ୍ସି॒ମ  ।  ଅ॒ଗ୍ନି
-ର୍ମା॒  ତସ୍ମା॒ଦେନ॑ସୋ॒  ଗାର୍ ହ॑ପତ୍ୟଃ॒  ପ୍ର  ମୁ॑ଞ୍ଚତୁ
ଦୁରି॒ତା  ୟାନି॑  ଚକୃ॒ମ  କ॒ରୋତୁ॒  ମା -ମ॑ନେ॒ନସ᳚ମ୍  ॥  9 ॥
(ହରୀ॒ -ମନ୍ମ॑ଭି॒ରା -ଚତୁ॑ଶ୍ଚତ୍ଵାରିଗ୍ ମ୍ଶଚ୍ଚ ) (ଅ .
5)

ପ୍ର॒ତି॒ପୂ॒ରୁ॒ଷମେକ॑କପାଲା॒ -ନ୍ନିର୍ଵ॑ପ॒ତ୍ୟେକ॒ -
ମତି॑ରିକ୍ତଂ॒ -ୟାଁଵ॑ନ୍ତୋ  ଗୃ॒ହ୍ୟା᳚ -
ସ୍ସ୍ମସ୍ତେଭ୍ୟଃ॒  କମ॑କର -ମ୍ପଶୂ॒ନାଗ୍ ମ୍  ଶର୍ମା॑ସି॒
ଶର୍ମ॒  ୟଜ॑ମାନସ୍ୟ॒  ଶର୍ମ॑  ମେ  ୟ॒ଚ୍ଛୈକ॑  ଏ॒ଵ  ରୁ॒ଦ୍ରୋ
ନ  ଦ୍ଵି॒ତୀୟା॑ୟ  ତସ୍ଥ  ଆ॒ଖୁସ୍ତେ॑  ରୁଦ୍ର  ପ॒ଶୁସ୍ତ -
ଞ୍ଜୁ॑ଷସ୍ଵୈ॒ଷ  ତେ॑  ରୁଦ୍ର  ଭା॒ଗ -ସ୍ସ॒ହ  ସ୍ଵସ୍ରା -
ଽମ୍ବି॑କୟା॒  ତ -ଞ୍ଜୁ॑ଷସ୍ଵ  ଭେଷ॒ଜ -ଙ୍ଗଵେ -ଽଶ୍ଵା॑ୟ॒
ପୁରୁ॑ଷାୟ  ଭେଷ॒ଜମଥୋ॑  ଅ॒ସ୍ମଭ୍ୟ॑ -ମ୍ଭେଷ॒ଜଗ୍ ମ୍
ସୁଭେ॑ଷଜଂ॒ - [ସୁଭେ॑ଷଜମ୍ , ୟଥା -ଽସ॑ତି  । ] 10

-ୟଁଥା -ଽସ॑ତି  ।  ସୁ॒ଗ -ମ୍ମେ॒ଷାୟ॑  ମେ॒ଷ୍ୟା॑  ଅଵା᳚ମ୍ବ
ରୁ॒ଦ୍ର -ମ॑ଦିମ॒ହ୍ୟଵ॑  ଦେ॒ଵ -ନ୍ତ୍ୟ୍ର॑ମ୍ବକମ୍  ।  ୟଥା॑
ନ॒ -ଶ୍ଶ୍ରେୟ॑ସଃ॒  କର॒ -ଦ୍ୟଥା॑  ନୋ॒  ଵସ୍ୟ॑ସଃ॒  କର॒ -
ଦ୍ୟଥା॑  ନଃ  ପଶୁ॒ମତଃ॒  କର॒ -ଦ୍ୟଥା॑  ନୋ  ଵ୍ୟଵସା॒ୟୟା᳚ତ୍



॥  ତ୍ୟ୍ର॑ମ୍ବକଂ -ୟଁଜାମହେ  ସୁଗ॒ନ୍ଧି -
ମ୍ପୁ॑ଷ୍ଟି॒ଵର୍ଧ॑ନମ୍  ।  ଉ॒ର୍ଵା॒ରୁ॒କ -ମି॑ଵ॒
ବନ୍ଧ॑ନା -ନ୍ମୃ॒ତ୍ୟୋ -ର୍ମୁ॑କ୍ଷୀୟ॒  ମା -ଽମୃତା᳚ତ୍  ॥
ଏ॒ଷ  ତେ॑  ରୁଦ୍ର  ଭା॒ଗସ୍ତ -ଞ୍ଜୁ॑ଷସ୍ଵ॒  ତେନା॑ଵ॒ସେନ॑
ପ॒ରୋ  ମୂଜ॑ଵ॒ତୋ -ଽତୀ॒ହ୍ୟ  ଵ॑ତତଧନ୍ଵା॒  ପିନା॑କହସ୍ତଃ॒
କୃତ୍ତି॑ଵାସାଃ  ॥  11 ॥
(ସୁଭେ॑ଷଜ -ମିହି॒  ତ୍ରୀଣି॑  ଚ ) (ଅ . 6)

ଐ॒ନ୍ଦ୍ରା॒ଗ୍ନ -ନ୍ଦ୍ଵାଦ॑ଶକପାଲଂ -ଵୈଁଶ୍ଵଦେ॒ଵ -
ଞ୍ଚ॒ରୁମିନ୍ଦ୍ରା॑ୟ॒  ଶୁନା॒ସୀରା॑ୟ  ପୁରୋ॒ଡାଶ॒ -
ନ୍ଦ୍ଵାଦ॑ଶକପାଲଂ -ଵାଁୟ॒ଵ୍ୟ॑ -ମ୍ପୟ॑ -
ସ୍ସୌ॒ର୍ୟମେକ॑କପାଲ -ନ୍ଦ୍ଵାଦଶଗ॒ଵଗ୍ ମ୍  ସୀର॒ -
ନ୍ଦକ୍ଷି॑ଣା - ଽଽଗ୍ନେ॒ୟ -ମ॒ଷ୍ଟାକ॑ପାଲ॒ -ନ୍ନିର୍ଵ॑ପତି
ରୌ॒ଦ୍ର -ଙ୍ଗା॑ଵୀଧୁ॒କ -ଞ୍ଚ॒ରୁମୈ॒ନ୍ଦ୍ର -ନ୍ଦଧି॑
ଵାରୁ॒ଣଂ -ୟଁ॑ଵ॒ମୟ॑ -ଞ୍ଚ॒ରୁଂ -ଵଁ॒ହିନୀ॑  ଧେ॒ନୁ -
ର୍ଦକ୍ଷି॑ଣା॒  ୟେ  ଦେ॒ଵାଃ  ପୁ॑ର॒ସ୍ସଦୋ॒ -
ଽଗ୍ନିନେ᳚ତ୍ରା  ଦକ୍ଷିଣ॒ସଦୋ॑  ୟ॒ମନେ᳚ତ୍ରାଃ
ପଶ୍ଚା॒ଥ୍ସଦ॑ -ସ୍ସଵି॒ତୃନେ᳚ତ୍ରା  ଉତ୍ତର॒ସଦୋ॒
ଵରୁ॑ଣନେତ୍ରା  ଉପରି॒ଷଦୋ॒  ବୃହ॒ସ୍ପତି॑ନେତ୍ରା
ରକ୍ଷୋ॒ହଣ॒ସ୍ତେ  ନଃ॑  ପାନ୍ତୁ॒  ତେ  ନୋ॑ -ଽଵନ୍ତୁ॒
ତେଭ୍ୟୋ॒  [ତେ  ନୋ॑ -ଽଵନ୍ତୁ॒  ତେଭ୍ୟଃ॑ , ନମ॒ସ୍ତେଭ୍ୟ॒ -
ସ୍ସ୍ଵାହା॒ ] 12

ନମ॒ସ୍ତେଭ୍ୟ॒ -ସ୍ସ୍ଵାହା॒  ସମୂ॑ଢ॒ଗ୍ ମ୍॒  ରକ୍ଷ॒ -
ସ୍ସନ୍ଦ॑॑ଗ୍ଧ॒ଗ୍ ମ୍॒  ରକ୍ଷ॑  ଇ॒ଦମ॒ହଗ୍ ମ୍  ରକ୍ଷୋ॒ -ଽଭି
ସ -ନ୍ଦ॑ହାମ୍ୟ॒ଗ୍ନୟେ॑  ରକ୍ଷୋ॒ଘ୍ନେ  ସ୍ଵାହା॑  ୟ॒ମାୟ॑
ସଵି॒ତ୍ରେ  ଵରୁ॑ଣାୟ॒  ବୃହ॒ସ୍ପତ॑ୟେ॒  ଦୁଵ॑ସ୍ଵତେ
ରକ୍ଷୋ॒ଘ୍ନେ  ସ୍ଵାହା᳚  ପ୍ରଷ୍ଟିଵା॒ହୀ  ରଥୋ॒  ଦକ୍ଷି॑ଣା
ଦେ॒ଵସ୍ୟ॑  ତ୍ଵା  ସଵି॒ତୁଃ  ପ୍ର॑ସ॒ଵେ᳚ -ଽଶ୍ଵିନୋ᳚ -
ର୍ବା॒ହୁଭ୍ୟା᳚ -ମ୍ପୂ॒ଷ୍ଣୋ  ହସ୍ତା᳚ଭ୍ୟା॒ଗ୍ ମ୍॒
ରକ୍ଷ॑ସୋ  ଵ॒ଧ -ଞ୍ଜୁ॑ହୋମି  ହ॒ତଗ୍ ମ୍  ରକ୍ଷୋ -ଽଵ॑ଧିଷ୍ମ॒
ରକ୍ଷୋ॒  ୟ -ଦ୍ଵସ୍ତେ॒  ତ -ଦ୍ଦକ୍ଷି॑ଣା  ॥  13 ॥
(ତେଭ୍ୟଃ॒ -ପଞ୍ଚ॑ଚତ୍ଵାରିଗ୍ ମ୍ଶଚ୍ଚ ) (ଅ . 7)

ଧା॒ତ୍ରେ  ପୁ॑ରୋ॒ଡାଶ॒ -ନ୍ଦ୍ଵାଦ॑ଶକପାଲ॒ -
ନ୍ନିର୍ଵ॑ପ॒ତ୍ୟନୁ॑ମତ୍ୟୈ  ଚ॒ରୁଗ୍ ମ୍  ରା॒କାୟୈ॑
ଚ॒ରୁଗ୍ ମ୍  ସି॑ନୀଵା॒ଲ୍ୟୈ  ଚ॒ରୁ -ଙ୍କୁ॒ହ୍ଵୈ॑  ଚ॒ରୁ -
ମ୍ମି॑ଥୁ॒ନୌ  ଗାଵୌ॒  ଦକ୍ଷି॑ଣା  ଽଽଗ୍ନାଵୈଷ୍ଣ॒ଵ -
ମେକା॑ଦଶକପାଲ॒ -ନ୍ନିର୍ଵ॑ପତ୍ୟୈନ୍ଦ୍ରାଵୈଷ୍ଣ॒ଵ -
ମେକା॑ଦଶକପାଲଂ -ଵୈଁଷ୍ଣ॒ଵ -ନ୍ତ୍ରି॑କପା॒ଲଂ -ଵାଁ॑ମ॒ନୋ
ଵ॒ହୀ  ଦକ୍ଷି॑ଣା -ଽଗ୍ନୀଷୋ॒ମୀୟ॒ -ମେକା॑ଦଶକପାଲ॒ -



ନ୍ନିର୍ଵ॑ପତୀନ୍ଦ୍ରାସୋ॒ମୀୟ॒ - ମେକା॑ଦଶକପାଲଗ୍ ମ୍
ସୌ॒ମ୍ୟ -ଞ୍ଚ॒ରୁ -ମ୍ବ॒ଭ୍ରୁ -ର୍ଦକ୍ଷି॑ଣା  ସୋମାପୌ॒ଷ୍ଣ -
ଞ୍ଚ॒ରୁ -ନ୍ନିର୍ଵ॑ପତ୍ୟୈନ୍ଦ୍ରା  ପୌ॒ଷ୍ଣ -ଞ୍ଚ॒ରୁ -
ମ୍ପୌ॒ଷ୍ଣ -ଞ୍ଚ॒ରୁଗ୍ଗ୍  ଶ୍ୟା॒ମୋ  ଦକ୍ଷି॑ଣା
ଵୈଶ୍ଵାନ॒ର -ନ୍ଦ୍ଵାଦ॑ଶକପାଲ॒ -ନ୍ନିର୍ଵ॑ପତି॒
ହିର॑ଣ୍ୟ॒ -ନ୍ଦକ୍ଷି॑ଣା  ଵାରୁ॒ଣଂ -ୟଁ॑ଵ॒ମୟ॑ -
ଞ୍ଚ॒ରୁମଶ୍ଵୋ॒  ଦକ୍ଷି॑ଣା  ॥  14 ॥
(ଵୈ॒ଶ୍ଵା॒ନ॒ର -ନ୍ଦ୍ଵାଦ॑ଶକପାଲ॒ -ନ୍ନି॒ -ରଷ୍ଟୌ  ଚ॑ )
(ଅ . 8)

ବା॒ର୍॒ହ॒ସ୍ପ॒ତ୍ୟ -ଞ୍ଚ॒ରୁ -ନ୍ନିର୍ଵ॑ପତି
ବ୍ର॒ହ୍ମଣୋ॑  ଗୃ॒ହେ  ଶି॑ତିପୃ॒ଷ୍ଠୋ  ଦକ୍ଷି॑ଣୈ॒ନ୍ଦ୍ର -
ମେକା॑ଦଶକପାଲଗ୍ ମ୍  ରାଜ॒ନ୍ୟ॑ସ୍ୟ  ଗୃ॒ହ  ଋ॑ଷ॒ଭୋ
ଦକ୍ଷି॑ଣା -ଽଽଦି॒ତ୍ୟ -ଞ୍ଚ॒ରୁ -ମ୍ମହି॑ଷ୍ୟୈ  ଗୃ॒ହେ
ଧେ॒ନୁ -ର୍ଦକ୍ଷି॑ଣା  ନୈର୍ -ଋ॒ତ -ଞ୍ଚ॒ରୁ -
ମ୍ପ॑ରିଵୃ॒କ୍ତ୍ୟୈ॑  ଗୃ॒ହେ  କୃ॒ଷ୍ଣାନାଂ᳚ -
ଵ୍ରୀଁହୀ॒ଣା -ନ୍ନ॒ଖନି॑ର୍ଭିନ୍ନ -ଙ୍କୃ॒ଷ୍ଣା  କୂ॒ଟା
ଦକ୍ଷି॑ଣା  ଽଽଗ୍ନେ॒ୟମ॒ଷ୍ଟାକ॑ପାଲଗ୍ ମ୍  ସେନା॒ନ୍ୟୋ॑
ଗୃ॒ହେ  ହିର॑ଣ୍ୟ॒ -ନ୍ଦକ୍ଷି॑ଣା  ଵାରୁ॒ଣ -ନ୍ଦଶ॑କପାଲଗ୍ 
ମ୍  ସୂ॒ତସ୍ୟ॑  ଗୃ॒ହେ  ମ॒ହାନି॑ରଷ୍ଟୋ॒  ଦକ୍ଷି॑ଣା
ମାରୁ॒ତଗ୍ ମ୍  ସ॒ପ୍ତକ॑ପାଲ -ଙ୍ଗ୍ରାମ॒ଣ୍ୟୋ॑  ଗୃ॒ହେ
ପୃଶ୍ଞି॒ -ର୍ଦକ୍ଷି॑ଣା  ସାଵି॒ତ୍ର -ନ୍ଦ୍ଵାଦ॑ଶକପାଲଂ - [
ଦ୍ଵାଦ॑ଶକପାଲମ୍ , କ୍ଷ॒ତ୍ତୁ -ର୍ଗୃ॒ହ ] 15

-କ୍ଷ॒ତ୍ତୁ -ର୍ଗୃ॒ହ  ଉ॑ପଦ୍ଧ୍ଵ॒ସ୍ତୋ  ଦକ୍ଷି॑ଣା -
ଽଽଶ୍ଵି॒ନ -ନ୍ଦ୍ଵି॑କପା॒ଲଗ୍ ମ୍  ସ॑ଙ୍ଗ୍ରହୀ॒ତୁ -
ର୍ଗୃ॒ହେ  ସ॑ଵା॒ତ୍ୟୌ॑  ଦକ୍ଷି॑ଣା  ପୌ॒ଷ୍ଣ -ଞ୍ଚ॒ରୁ -
ମ୍ଭା॑ଗଦୁ॒ଘସ୍ୟ॑  ଗୃ॒ହେ  ଶ୍ୟା॒ମୋ  ଦକ୍ଷି॑ଣା  ରୌ॒ଦ୍ର -
ଙ୍ଗା॑ଵୀଧୁ॒କ -ଞ୍ଚ॒ରୁମ॑କ୍ଷାଵା॒ପସ୍ୟ॑  ଗୃ॒ହେ  ଶ॒ବଲ॒
ଉଦ୍ଵା॑ରୋ॒  ଦକ୍ଷି॒ଣେନ୍ଦ୍ରା॑ୟ  ସୁ॒ତ୍ରାଂଣେ॑
ପୁରୋ॒ଡାଶ॒ମେକା॑ଦଶକପାଲ॒ -ମ୍ପ୍ରତି॒
ନିର୍ଵ॑ପ॒ତୀନ୍ଦ୍ରା॑ୟାଗ୍ ମ୍ହୋ॒ମୁଚେ॒  ଽୟ -ନ୍ନୋ॒
ରାଜା॑  ଵୃତ୍ର॒ହା  ରାଜା॑  ଭୂ॒ତ୍ଵା  ଵୃ॒ତ୍ରଂ -ଵଁ॑ଦ୍ଧ୍ୟା
-ନ୍ମୈତ୍ରାବାର୍ ହସ୍ପ॒ତ୍ୟ -ମ୍ଭ॑ଵତି  ଶ୍ଵେ॒ତାୟୈ᳚
ଶ୍ଵେ॒ତଵ॑ଥ୍ସାୟୈ  ଦୁ॒ଗ୍ଧେ  ସ୍ଵ॑ୟମ୍ମୂ॒ର୍ତେ
ସ୍ଵ॑ୟମ୍ମଥି॒ତ  ଆଜ୍ୟ॒  ଆଶ୍ଵ॑ତ୍ଥେ॒  [ଆଶ୍ଵ॑ତ୍ଥେ ,
ପାତ୍ରେ॒  ଚତୁ॑ସ୍ସ୍ରକ୍ତୌ ] 16

ପାତ୍ରେ॒  ଚତୁ॑ସ୍ସ୍ରକ୍ତୌ  ସ୍ଵୟମଵପ॒ନ୍ନାୟୈ॒
ଶାଖା॑ୟୈ  କ॒ର୍ଣାଗ୍ ଶ୍ଚାକ॑ର୍ଣାଗ୍ ଶ୍ଚ  ତଣ୍ଡୁ॒ଲାନ୍
ଵି  ଚି॑ନୁୟା -ଦ୍ୟେକ॒ର୍ଣା -ସ୍ସ  ପୟ॑ସି  ବାର୍ ହସ୍ପ॒ତ୍ୟୋ



ୟେ -ଽକ॑ର୍ଣା॒ -ସ୍ସ  ଆଜ୍ୟେ॑  ମୈ॒ତ୍ର -ସ୍ସ୍ଵ॑ୟଙ୍କୃ॒ତା
ଵେଦି॑ -ର୍ଭଵତି  ସ୍ଵୟନ୍ଦି॒ନ -ମ୍ବ॒ର୍॒ହି -
ସ୍ସ୍ଵ॑ୟଙ୍କୃ॒ତ  ଇ॒ଦ୍ଧ୍ମ -ସ୍ସୈଵ  ଶ୍ଵେ॒ତା
ଶ୍ଵେ॒ତଵ॑ଥ୍ସା॒  ଦକ୍ଷି॑ଣା  ॥  17 ॥
(ସାଵି॒ତ୍ର -ନ୍ଦ୍ଵାଦ॑ଶକପାଲ॒ -ମାଶ୍ଵ॑ତ୍ଥେ॒
ତ୍ରୟ॑ସ୍ତ୍ରିଗ୍ ମ୍ଶଚ୍ଚ ) (ଅ . 9)

ଅ॒ଗ୍ନୟେ॑  ଗୃ॒ହପ॑ତୟେ  ପୁରୋ॒ଡାଶ॑ମ॒ଷ୍ଟାକ॑ପାଲ॒ -
ନ୍ନିର୍ଵ॑ପତି  କୃ॒ଷ୍ଣାନାଂ᳚ -ଵ୍ରୀଁହୀ॒ଣାଗ୍ ମ୍
ସୋମା॑ୟ॒  ଵନ॒ସ୍ପତ॑ୟେ  ଶ୍ୟାମା॒କ -ଞ୍ଚ॒ରୁଗ୍ ମ୍
ସ॑ଵି॒ତ୍ରେ  ସ॒ତ୍ୟପ୍ର॑ସଵାୟ  ପୁରୋ॒ଡାଶ॒ -
ନ୍ଦ୍ଵାଦ॑ଶକପାଲ -ମାଶୂ॒ନାଂ -ଵ୍ରୀଁ॑ହୀ॒ଣାଗ୍ ମ୍
ରୁ॒ଦ୍ରାୟ॑  ପଶୁ॒ପତ॑ୟେ  ଗାଵୀଧୁ॒କ -ଞ୍ଚ॒ରୁ -
ମ୍ବୃହ॒ସ୍ପତ॑ୟେ  ଵା॒ଚସ୍ପତ॑ୟେ  ନୈଵା॒ର -
ଞ୍ଚ॒ରୁମିନ୍ଦ୍ରା॑ୟ  ଜ୍ୟେ॒ଷ୍ଠାୟ॑  ପୁରୋ॒ଡାଶ॒ -
ମେକା॑ଦଶକପାଲ -ମ୍ମ॒ହାଵ୍ରୀ॑ହୀଣା -ମ୍ମି॒ତ୍ରାୟ॑
ସ॒ତ୍ୟାୟା॒ -ଽଽମ୍ବାନା᳚ -ଞ୍ଚ॒ରୁଂ -ଵଁରୁ॑ଣାୟ॒
ଧର୍ମ॑ପତୟେ  ୟଵ॒ମୟ॑ -ଞ୍ଚ॒ରୁଗ୍ ମ୍  ସ॑ଵି॒ତା  ତ୍ଵା᳚
ପ୍ରସ॒ଵାନାଗ୍ ମ୍॑  ସୁଵତାମ॒ଗ୍ନି -ର୍ଗୃ॒ହପ॑ତୀନା॒ଗ୍ 
ମ୍॒  ସୋମୋ॒  ଵନ॒ସ୍ପତୀ॑ନାଗ୍ ମ୍  ରୁ॒ଦ୍ରଃ  ପ॑ଶୂ॒ନାଂ - [
ପ॑ଶୂ॒ନାମ୍ , ବୃହ॒ସ୍ପତି॑ -ର୍ଵା॒ଚାମିନ୍ଦ୍ରୋ᳚ ] 18

-ବୃହ॒ସ୍ପତି॑ -ର୍ଵା॒ଚାମିନ୍ଦ୍ରୋ᳚  ଜ୍ୟେ॒ଷ୍ଠାନା᳚ -
ମ୍ମି॒ତ୍ର -ସ୍ସ॒ତ୍ୟାନାଂ॒ -ଵଁରୁ॑ଣୋ॒  ଧର୍ମ॑ପତୀନାଂ॒ -
ୟେଁ  ଦେ॑ଵା  ଦେଵ॒ସୁଵ॒ -ସ୍ସ୍ଥ  ତ  ଇ॒ମ -ମା॑ମୁଷ୍ୟାୟ॒ଣ -
ମ॑ନମି॒ତ୍ରାୟ॑  ସୁଵଦ୍ଧ୍ଵ -ମ୍ମହ॒ତେ  କ୍ଷ॒ତ୍ରାୟ॑  ମହ॒ତ
ଆଧି॑ପତ୍ୟାୟ  ମହ॒ତେ  ଜାନ॑ରାଜ୍ୟାୟୈ॒ଷ  ଵୋ॑  ଭରତା॒
ରାଜା॒  ସୋମୋ॒ -ଽସ୍ମାକ॑ -ମ୍ବ୍ରାହ୍ମ॒ଣାନା॒ଗ୍ ମ୍॒
ରାଜା॒  ପ୍ରତି॒  ତ୍ୟନ୍ନାମ॑  ରା॒ଜ୍ୟ -ମ॑ଧାୟି॒  ସ୍ଵା -
ନ୍ତ॒ନୁଵଂ॒ -ଵଁରୁ॑ଣୋ  ଅଶିଶ୍ରେ॒ଚ୍ଛୁଚେ᳚ -
ର୍ମି॒ତ୍ରସ୍ୟ॒  ଵ୍ରତ୍ୟା॑  ଅଭୂ॒ମାମ॑ନ୍ମହି  ମହ॒ତ
ଋ॒ତସ୍ୟ॒  ନାମ॒  ସର୍ଵେ॒  ଵ୍ରାତା॒  ଵରୁ॑ଣସ୍ୟାଭୂଵ॒ନ୍  ଵି
ମି॒ତ୍ର  ଏଵୈ॒ -ରରା॑ତି -ମତାରୀ॒ଦସୂ॑ଷୁଦନ୍ତ  ୟ॒ଜ୍ଞିୟା॑
ଋ॒ତେନ॒  ଵ୍ୟୁ॑  ତ୍ରି॒ତୋ  ଜ॑ରି॒ମାଣ॑ -ନ୍ନ  ଆନ॒ -
ଡ୍ଵିଷ୍ଣୋଃ॒  କ୍ରମୋ॑ -ଽସି॒  ଵିଷ୍ଣୋଃ᳚  କ୍ରା॒ନ୍ତମ॑ସି॒
ଵିଷ୍ଣୋ॒ -ର୍ଵିକ୍ରା᳚ନ୍ତ -ମସି  ॥  19 ॥
(ପ॒ଶୂ॒ନାଂ ଵ୍ରାଁତାଃ॒ -ପଞ୍ଚ॑ଵିଗ୍ ମ୍ଶତିଶ୍ଚ ) (ଅ . 10)

ଅ॒ର୍ଥେତ॑ -ସ୍ସ୍ଥା॒ -ଽପା -ମ୍ପତି॑ରସି॒  ଵୃଷା᳚ -
ଽସ୍ୟୂ॒ର୍ମି -ର୍ଵୃ॑ଷସେ॒ନୋ॑ -ଽସି  ଵ୍ରଜ॒କ୍ଷିତ॑ -ସ୍ସ୍ଥ
ମ॒ରୁତା॒ମୋଜ॑ -ସ୍ସ୍ଥ॒  ସୂର୍ୟ॑ଵର୍ଚସ -ସ୍ସ୍ଥ॒



ସୂର୍ୟ॑ତ୍ଵଚସ -ସ୍ସ୍ଥ॒  ମାନ୍ଦା᳚ -ସ୍ସ୍ଥ॒  ଵାଶା᳚ -ସ୍ସ୍ଥ॒
ଶକ୍ଵ॑ରୀ -ସ୍ସ୍ଥ  ଵିଶ୍ଵ॒ଭୃତ॑ -ସ୍ସ୍ଥ  ଜନ॒ଭୃତ॑ -ସ୍ସ୍ଥା॒
-ଽଗ୍ନେସ୍ତେ॑ଜ॒ସ୍ୟା᳚ -ସ୍ସ୍ଥା॒ -ଽପାମୋଷ॑ଧୀନା॒ଗ୍ ମ୍॒
ରସ॑ -ସ୍ସ୍ଥା॒ -ଽପୋ  ଦେ॒ଵୀ -
ର୍ମଧୁ॑ମତୀରଗୃହ୍ଣ॒ନ୍ନୂର୍ଜ॑ସ୍ଵତୀ  ରାଜ॒ସୂୟା॑ୟ॒
ଚିତା॑ନାଃ  ॥  ୟାଭି॑ -ର୍ମି॒ତ୍ରାଵରୁ॑ଣାଵ॒ -
ଭ୍ୟଷି॑ଞ୍ଚ॒ନ୍॒ . ୟାଭି॒ -ରିନ୍ଦ୍ର॒ମନ॑ୟ॒ନ୍ନତ୍ୟ
ରା॑ତୀଃ  ॥  ରା॒ଷ୍ଟ୍ର॒ଦା -ସ୍ସ୍ଥ॑  ରା॒ଷ୍ଟ୍ର -ନ୍ଦ॑ତ୍ତ॒
ସ୍ଵାହା॑  ରାଷ୍ଟ୍ର॒ଦା -ସ୍ସ୍ଥ॑  ରା॒ଷ୍ଟ୍ରମ॒ମୁଷ୍ମୈ॑
ଦତ୍ତ  ॥  20 ॥
(ଅତ୍ୟେ -କା॑ଦଶ  ଚ ) (ଅ . 11)

ଦେଵୀ॑ରାପ॒ -ସ୍ସ -ମ୍ମଧୁ॑ମତୀ॒ -ର୍ମଧୁ॑ମତୀଭି -
ସ୍ସୃଜ୍ୟଦ୍ଧ୍ଵ॒ -ମ୍ମହି॒  ଵର୍ଚଃ॑ , କ୍ଷ॒ତ୍ରିୟା॑ୟ
ଵନ୍ଵା॒ନା  ଅନା॑ଧୃଷ୍ଟା -ସ୍ସୀଦ॒ତୋର୍ଜ॑ସ୍ଵତୀ॒ର୍ମହି॒
ଵର୍ଚଃ॑ , କ୍ଷ॒ତ୍ରିୟା॑ୟ॒  ଦଧ॑ତୀ॒ରନି॑ଭୃଷ୍ଟମସି
ଵା॒ଚୋ  ବନ୍ଧୁ॑ସ୍ତପୋ॒ଜା -ସ୍ସୋମ॑ସ୍ୟ  ଦା॒ତ୍ରମ॑ସି
ଶୁ॒କ୍ରା  ଵ॑ -ଶ୍ଶୁ॒କ୍ରେଣୋତ୍ପୁ॑ନାମି
ଚ॒ନ୍ଦ୍ରାଶ୍ଚ॒ନ୍ଦ୍ରେଣା॒ମୃତା॑  ଅ॒ମୃତେ॑ନ॒  ସ୍ଵାହା॑
ରାଜ॒ସୂୟା॑ୟ॒  ଚିତା॑ନାଃ  ।  ସ॒ଧ॒ମାଦୋ᳚
ଦ୍ୟୁ॒ମ୍ନିନୀ॒ରୂର୍ଜ॑  ଏ॒ତା  ଅନି॑ଭୃଷ୍ଟା
ଅପ॒ସ୍ୟୁଵୋ॒  ଵସା॑ନଃ  ॥  ପ॒ସ୍ତ୍ୟା॑ସୁ  ଚକ୍ରେ॒  ଵରୁ॑ଣ -
ସ୍ସ॒ଧସ୍ଥ॑ମ॒ପାଗ୍ ମ୍  ଶିଶୁ॑ - [ଶିଶୁଃ॑ ,
ମା॒ତୃତ॑ମାସ୍ଵ॒ନ୍ତଃ  । ] 21

-ର୍ମା॒ତୃତ॑ମାସ୍ଵ॒ନ୍ତଃ  ॥  କ୍ଷ॒ତ୍ରସ୍ୟୋଲ୍ବ॑ମସି
କ୍ଷ॒ତ୍ରସ୍ୟ॒  ୟୋନି॑ର॒ସ୍ୟାଵି॑ନ୍ନୋ  ଅ॒ଗ୍ନି -
ର୍ଗୃ॒ହପ॑ତି॒ରାଵି॑ନ୍ନ॒  ଇନ୍ଦ୍ରୋ॑  ଵୃ॒ଦ୍ଧଶ୍ର॑ଵା॒
ଆଵି॑ନ୍ନଃ  ପୂ॒ଷା  ଵି॒ଶ୍ଵଵେ॑ଦା॒  ଆଵି॑ନ୍ନୌ
ମି॒ତ୍ରାଵରୁ॑ଣା  ଵୃତା॒ଵୃଧା॒ଵାଵି॑ନ୍ନେ॒
ଦ୍ୟାଵା॑ପୃଥି॒ଵୀ  ଧୃ॒ତଵ୍ର॑ତେ॒  ଆଵି॑ନ୍ନା
ଦେ॒ଵ୍ୟଦି॑ତି -ର୍ଵିଶ୍ଵରୂ॒ପ୍ୟାଵି॑ନ୍ନୋ॒
ଽୟମ॒ସାଵା॑ମୁଷ୍ୟାୟ॒ଣୋ᳚ -ଽସ୍ୟାଂ -ଵିଁ॒ଶ୍ୟ॑ସ୍ମି -
ନ୍ରା॒ଷ୍ଟ୍ରେ  ମ॑ହ॒ତେ  କ୍ଷ॒ତ୍ରାୟ॑  ମହ॒ତ  ଆଧି॑ପତ୍ୟାୟ
ମହ॒ତେ  ଜାନ॑ରାଜ୍ୟାୟୈ॒ଷ  ଵୋ॑  ଭରତା॒  ରାଜା॒  ସୋମୋ॒ -
ଽସ୍ମାକ॑ -ମ୍ବ୍ରାହ୍ମ॒ଣାନା॒ଗ୍ ମ୍॒  ରାଜେନ୍ଦ୍ର॑ସ୍ୟ॒  [
ରାଜେନ୍ଦ୍ର॑ସ୍ୟ , ଵଜ୍ରୋ॑ -ଽସି॒ ] 22

ଵଜ୍ରୋ॑ -ଽସି॒  ଵାର୍ତ୍ର॑ଘ୍ନ॒ସ୍ତ୍ଵୟା॒  ୟଂ -ଵୃଁ॒ତ୍ରଂ -
ଵଁ॑ଦ୍ଧ୍ୟାଚ୍ଛତ୍ରୁ॒ବାଧ॑ନା -ସ୍ସ୍ଥ  ପା॒ତ  ମା᳚
ପ୍ର॒ତ୍ୟଞ୍ଚ॑ -ମ୍ପା॒ତ  ମା॑  ତି॒ର୍ୟଞ୍ଚ॑ମ॒ନ୍ଵଞ୍ଚ॑ -



ମ୍ମା  ପାତ  ଦି॒ଗ୍ଭ୍ୟୋ  ମା॑  ପାତ॒  ଵିଶ୍ଵା᳚ଭ୍ୟୋ  ମା
ନା॒ଷ୍ଟ୍ରାଭ୍ୟଃ॑  ପାତ॒  ହିର॑ଣ୍ୟଵର୍ଣା -ଵୁ॒ଷସାଂ᳚  
ଵିଁରୋ॒କେ -ଽୟ॑ସ୍ସ୍ଥୂଣା॒ -ଵୁଦି॑ତୌ॒  ସୂର୍ୟ॒ସ୍ୟା -ଽଽ
ରୋ॑ହତଂ -ଵଁରୁଣ  ମିତ୍ର॒  ଗର୍ତ॒ -
ନ୍ତତ॑ଶ୍ଚକ୍ଷାଥା॒ମଦି॑ତି॒ -ନ୍ଦିତି॑ -ଞ୍ଚ  ॥  23 ॥
(ଶିଶୁ॒ -ରିନ୍ଦ୍ର॒ସ୍ୟୈ -କ॑ଚତ୍ଵାରିଗ୍ ମ୍ଶଚ୍ଚ ) (ଅ .
12)

ସ॒ମିଧ॒ମା  ତି॑ଷ୍ଠ  ଗାୟ॒ତ୍ରୀ  ତ୍ଵା॒  ଛନ୍ଦ॑ସାମଵତୁ
ତ୍ରି॒ଵୃଥ୍ସ୍ତୋମୋ॑  ରଥନ୍ତ॒ରଗ୍ ମ୍  ସାମା॒ଗ୍ନି -
ର୍ଦେ॒ଵତା॒  ବ୍ରହ୍ମ॒  ଦ୍ରଵି॑ଣମୁ॒ଗ୍ରାମା  ତି॑ଷ୍ଠ
ତ୍ରି॒ଷ୍ଟୁ -ପ୍ତ୍ଵା॒  ଛନ୍ଦ॑ସାମଵତୁ  ପଞ୍ଚଦ॒ଶ -
ସ୍ସ୍ତୋମୋ॑  ବୃ॒ହ -ଥ୍ସାମେନ୍ଦ୍ରୋ॑  ଦେ॒ଵତା᳚  କ୍ଷ॒ତ୍ର -
ନ୍ଦ୍ରଵି॑ଣଂ -ଵିଁ॒ରାଜ॒ମା  ତି॑ଷ୍ଠ॒  ଜଗ॑ତୀ  ତ୍ଵା॒
ଛନ୍ଦ॑ସାମଵତୁ  ସପ୍ତଦ॒ଶ -ସ୍ସ୍ତୋମୋ॑  ଵୈରୂ॒ପଗ୍ ମ୍  ସାମ॑
ମ॒ରୁତୋ॑  ଦେ॒ଵତା॒  ଵି -ଡ୍ଦ୍ରଵି॑ଣ॒ -ମୁଦୀ॑ଚୀ॒ମା -
ତି॑ଷ୍ଠାନୁ॒ଷ୍ଟୁ -ପ୍ତ୍ଵା॒  – [ତି॑ଷ୍ଠାନୁ॒ଷ୍ଟୁ -
ପ୍ତ୍ଵା᳚ , ଛନ୍ଦ॑ସା -] 24

ଛନ୍ଦ॑ସା -ମଵତ୍ଵେକଵି॒ଗ୍ ମ୍॒ଶ -ସ୍ସ୍ତୋମୋ॑  ଵୈରା॒ଜଗ୍ 
ମ୍  ସାମ॑  ମି॒ତ୍ରାଵରୁ॑ଣୌ  ଦେ॒ଵତା॒  ବଲ॒ -ନ୍ଦ୍ରଵି॑ଣ -
ମୂ॒ର୍ଧ୍ଵାମା  ତି॑ଷ୍ଠ  ପ॒ଙ୍କ୍ତିସ୍ତ୍ଵା॒
ଛନ୍ଦ॑ସାମଵତୁ  ତ୍ରିଣଵତ୍ରୟସ୍ତ୍ରି॒ଗ୍ ମ୍॒ଶୌ  ସ୍ତୋମୌ॑
ଶାକ୍ଵରରୈଵ॒ତେ  ସାମ॑ନୀ॒  ବୃହ॒ସ୍ପତି॑ -ର୍ଦେ॒ଵତା॒
ଵର୍ଚୋ॒  ଦ୍ରଵି॑ଣ -ମୀ॒ଦୃ -ଞ୍ଚା᳚ନ୍ୟା॒ଦୃ -ଞ୍ଚୈ॑ତା॒ଦୃ -
ଞ୍ଚ॑  ପ୍ରତି॒ଦୃ -ଞ୍ଚ॑  ମି॒ତଶ୍ଚ॒  ସମ୍ମି॑ତଶ୍ଚ॒  ସଭ॑ରାଃ
।  ଶୁ॒କ୍ରଜ୍ୟୋ॑ତିଶ୍ଚ  ଚି॒ତ୍ରଜ୍ୟୋ॑ତିଶ୍ଚ
ସ॒ତ୍ୟଜ୍ୟୋ॑ତିଶ୍ଚ॒  ଜ୍ୟୋତି॑ଷ୍ମାଗ୍ ଶ୍ଚ
ସ॒ତ୍ୟଶ୍ଚ॑ର୍ତ॒ପାଶ୍ଚା - [ସ॒ତ୍ୟଶ୍ଚ॑ର୍ତ॒ପାଶ୍ଚ॑ ,
ଅତ୍ୟଗ୍ ମ୍॑ହାଃ  । ] 25

-ଽତ୍ୟଗ୍ ମ୍॑ହାଃ  ।  ଅ॒ଗ୍ନୟେ॒  ସ୍ଵାହା॒  ସୋମା॑ୟ॒
ସ୍ଵାହା॑  ସଵି॒ତ୍ରେ  ସ୍ଵାହା॒  ସର॑ସ୍ଵତ୍ୟୈ॒  ସ୍ଵାହା॑
ପୂ॒ଷ୍ଣେ  ସ୍ଵାହା॒  ବୃହ॒ସ୍ପତ॑ୟେ॒  ସ୍ଵାହେନ୍ଦ୍ରା॑ୟ॒
ସ୍ଵାହା॒  ଘୋଷା॑ୟ॒  ସ୍ଵାହା॒  ଶ୍ଲୋକା॑ୟ॒  ସ୍ଵାହା  ଽଗ୍ 
ମ୍ଶା॑ୟ॒  ସ୍ଵାହା॒  ଭଗା॑ୟ॒  ସ୍ଵାହା॒  କ୍ଷେତ୍ର॑ସ୍ୟ॒
ପତ॑ୟେ॒  ସ୍ଵାହା॑  ପୃଥି॒ଵ୍ୟୈ  ସ୍ଵାହା॒
ଽନ୍ତରି॑କ୍ଷାୟ॒  ସ୍ଵାହା॑  ଦି॒ଵେ  ସ୍ଵାହା॒  ସୂର୍ୟା॑ୟ॒
ସ୍ଵାହା॑  ଚ॒ନ୍ଦ୍ରମ॑ସେ॒  ସ୍ଵାହା॒  ନକ୍ଷ॑ତ୍ରେଭ୍ୟ॒ -
ସ୍ସ୍ଵାହା॒  ଽଦ୍ଭ୍ୟ -ସ୍ସ୍ଵାହୌଷ॑ଧୀଭ୍ୟ॒ -ସ୍ସ୍ଵାହା॒
ଵନ॒ସ୍ପତି॑ଭ୍ୟ॒ -ସ୍ସ୍ଵାହା॑  ଚରାଚ॒ରେଭ୍ୟ॒ -



ସ୍ସ୍ଵାହା॑  ପରିପ୍ଲ॒ଵେଭ୍ୟ॒ -ସ୍ସ୍ଵାହା॑
ସରୀସୃ॒ପେଭ୍ୟ॒ -ସ୍ସ୍ଵାହା᳚  ॥  26 ॥
(ଅ॒ନୁ॒ଷ୍ଟୁପ୍ତ୍ଵ॑ -ର୍ତ॒ପାଶ୍ଚ॑  – ସରୀସୃ॒ପେଭ୍ୟ॒ -
ସ୍ସ୍ଵାହା᳚ ) (ଅ . 13)

ସୋମ॑ସ୍ୟ॒  ତ୍ଵିଷି॑ରସି॒  ତଵେ॑ଵ  ମେ॒  ତ୍ଵିଷି॑ -
ର୍ଭୂୟାଦ॒ମୃତ॑ମସି  ମୃ॒ତ୍ୟୋ -ର୍ମା॑  ପାହି
ଦି॒ଦ୍ୟୋନ୍ମା॑  ପା॒ହ୍ୟଵେ᳚ଷ୍ଟା  ଦନ୍ଦ॒ଶୂକା॒
ନିର॑ସ୍ତ॒ -ନ୍ନମୁ॑ଚେ॒ -ଶ୍ଶିରଃ॑  ॥  ସୋମୋ॒  ରାଜା॒
ଵରୁ॑ଣୋ  ଦେ॒ଵା  ଧ॑ର୍ମ॒ସୁଵ॑ଶ୍ଚ॒  ୟେ  ।  ତେ  ତେ॒  ଵାଚଗ୍ 
ମ୍॑  ସୁଵନ୍ତା॒ -ନ୍ତେ  ତେ᳚  ପ୍ରା॒ଣଗ୍ ମ୍  ସୁ॑ଵନ୍ତା॒ -
ନ୍ତେ  ତେ॒  ଚକ୍ଷୁ॑ -ସ୍ସୁଵନ୍ତା॒ -ନ୍ତେ  ତେ॒  ଶ୍ରୋତ୍ରଗ୍ 
ମ୍॑  ସୁଵନ୍ତା॒ଗ୍ ମ୍॒  ସୋମ॑ସ୍ୟ  ତ୍ଵା  ଦ୍ୟୁ॒ମ୍ନେନା॒ଭି
ଷି॑ଞ୍ଚାମ୍ୟ॒ଗ୍ନେ - [ଷି॑ଞ୍ଚାମ୍ୟ॒ଗ୍ନେଃ , ତେଜ॑ସା॒
ସୂର୍ୟ॑ସ୍ୟ॒ ] 27

-ସ୍ତେଜ॑ସା॒  ସୂର୍ୟ॑ସ୍ୟ॒
ଵର୍ଚ॒ସେନ୍ଦ୍ର॑ସ୍ୟେନ୍ଦ୍ରି॒ୟେଣ॑  ମି॒ତ୍ରାଵରୁ॑ଣୟୋ -
ର୍ଵୀ॒ର୍ୟେ॑ଣ  ମ॒ରୁତା॒ମୋଜ॑ସା  କ୍ଷ॒ତ୍ରାଣା᳚ -
ଙ୍କ୍ଷ॒ତ୍ରପ॑ତିର॒ସ୍ୟତି॑  ଦି॒ଵସ୍ପା॑ହି
ସ॒ମାଵ॑ଵୃତ୍ରନ୍ନ -ଧ॒ରାଗୁଦୀ॑ଚୀ॒ -ରହି॑ -
ମ୍ବୁ॒ଦ୍ଧ୍ନିୟ॒ମନୁ॑  ସ॒ଞ୍ଚର॑ନ୍ତୀ॒ସ୍ତାଃ
ପର୍ଵ॑ତସ୍ୟ  ଵୃଷ॒ଭସ୍ୟ॑  ପୃ॒ଷ୍ଠେ  ନାଵ॑ଶ୍ଚରନ୍ତି
ସ୍ଵ॒ସିଚ॑  ଇୟା॒ନାଃ  ॥  ରୁଦ୍ର॒  ୟତ୍ତେ॒  କ୍ରୟୀ॒  ପର॒ -
ନ୍ନାମ॒  ତସ୍ମୈ॑  ହୁ॒ତମ॑ସି  ୟ॒ମେଷ୍ଟ॑ମସି  ।
ପ୍ରଜା॑ପତେ॒  ନ  ତ୍ଵଦେ॒ତାନ୍ୟ॒ନ୍ୟୋ  ଵିଶ୍ଵା॑
ଜା॒ତାନି॒  ପରି॒  ତା  ବ॑ଭୂଵ  ।  ୟତ୍କା॑ମାସ୍ତେ
ଜୁହୁ॒ମସ୍ତନ୍ନୋ॑  ଅସ୍ତୁ  ଵ॒ୟଗ୍ଗ୍  ସ୍ୟା॑ମ॒  ପତ॑ୟୋ
ରୟୀ॒ଣାମ୍  ॥  28 ॥
(ଅ॒ଗ୍ନେ -ସ୍ତୈ -କା॑ଦଶ  ଚ ) (ଅ . 14)

ଇନ୍ଦ୍ର॑ସ୍ୟ॒  ଵଜ୍ରୋ॑ -ଽସି॒  ଵାର୍ତ୍ର॑ଘ୍ନ॒ସ୍ତ୍ଵୟା॒ -
ଽୟଂ -ଵୃଁ॒ତ୍ରଂ -ଵଁ॑ଦ୍ଧ୍ୟା -
ନ୍ମି॒ତ୍ରାଵରୁ॑ଣୟୋସ୍ତ୍ଵା  ପ୍ରଶା॒ସ୍ତ୍ରୋଃ
ପ୍ର॒ଶିଷା॑  ୟୁନଜ୍ମି  ୟ॒ଜ୍ଞସ୍ୟ॒  ୟୋଗେ॑ନ॒  ଵିଷ୍ଣୋଃ॒
କ୍ରମୋ॑ -ଽସି॒  ଵିଷ୍ଣୋଃ᳚  କ୍ରା॒ନ୍ତମ॑ସି॒  ଵିଷ୍ଣୋ॒ -
ର୍ଵିକ୍ରା᳚ନ୍ତମସି  ମ॒ରୁତା᳚ -ମ୍ପ୍ରସ॒ଵେ  ଜେ॑ଷମା॒ପ୍ତ -
ମ୍ମନ॒ -ସ୍ସମ॒ହମି॑ନ୍ଦ୍ରି॒ୟେଣ॑  ଵୀ॒ର୍ୟେ॑ଣ  ପଶୂ॒ନା -
ମ୍ମ॒ନ୍ୟୁର॑ସି॒  ତଵେ॑ଵ  ମେ  ମ॒ନ୍ୟୁ -ର୍ଭୂ॑ୟା॒ନ୍ନମୋ॑
ମା॒ତ୍ରେ  ପୃ॑ଥି॒ଵ୍ୟୈ  ମା -ଽହ -ମ୍ମା॒ତର॑ -ମ୍ପୃଥି॒ଵୀଗ୍ 
ମ୍  ହିଗ୍ ମ୍॑ସିଷ॒ -ମ୍ମା  [ ] 29



ମା -ମ୍ମା॒ତା  ପୃ॑ଥି॒ଵୀ  ହିଗ୍ ମ୍॑ସୀ॒ଦିୟ॑ଦ॒ସ୍ୟାୟୁ॑ -
ର॒ସ୍ୟାୟୁ॑ -ର୍ମେ  ଧେ॒ହ୍ୟୂର୍ଗ॒ସ୍ୟୂର୍ଜ॑ -ମ୍ମେ  ଧେହି॒
ୟୁଙ୍ଙ॑ସି॒  ଵର୍ଚୋ॑ -ଽସି॒  ଵର୍ଚୋ॒  ମୟି॑  ଧେହ୍ୟ॒ଗ୍ନୟେ॑
ଗୃ॒ହପ॑ତୟେ॒  ସ୍ଵାହା॒  ସୋମା॑ୟ॒  ଵନ॒ସ୍ପତ॑ୟେ॒
ସ୍ଵାହେନ୍ଦ୍ର॑ସ୍ୟ॒  ବଲା॑ୟ॒  ସ୍ଵାହା॑
ମ॒ରୁତା॒ମୋଜ॑ସେ॒  ସ୍ଵାହା॑  ହ॒ଗ୍ ମ୍॒ସ -ଶ୍ଶୁ॑ଚି॒ଷ -
ଦ୍ଵସୁ॑ରନ୍ତରିକ୍ଷ॒  -ସଦ୍ଧୋତା॑  ଵେଦି॒ଷଦତି॑ଥି -
ର୍ଦୁରୋଣ॒ସତ୍  ।  ନୃ॒ଷ -ଦ୍ଵ॑ର॒ସଦୃ॑ତ॒ସ -
ଦ୍ଵ୍ୟୋ॑ମ॒ସଦ॒ବ୍ଜା  ଗୋ॒ଜା  ଋ॑ତ॒ଜା  ଅ॑ଦ୍ରି॒ଜା  ଋ॒ତ -
ମ୍ବୃ॒ହତ୍  ॥  30 ॥
(ହି॒ଗ୍ ମ୍॒ସି॒ଷ॒ -ମ୍ମ -ର୍ତ॒ଜା -ସ୍ତ୍ରୀଣି॑  ଚ ) (ଅ . 15)

ମି॒ତ୍ରୋ॑ -ଽସି॒  ଵରୁ॑ଣୋ -ଽସି॒  ସମ॒ହଂ -ଵିଁ॒ଶ୍ଵୈ᳚ -
ର୍ଦେ॒ଵୈଃ , କ୍ଷ॒ତ୍ରସ୍ୟ॒  ନାଭି॑ରସି  କ୍ଷ॒ତ୍ରସ୍ୟ॒
ୟୋନି॑ରସି  ସ୍ୟୋ॒ନାମା  ସୀ॑ଦ  ସୁ॒ଷଦା॒ମା  ସୀ॑ଦ॒  ମା
ତ୍ଵା॑  ହିଗ୍ ମ୍ସୀ॒ନ୍ମା  ମା॑  ହିଗ୍ ମ୍ସୀ॒ନ୍ନି  ଷ॑ସାଦ
ଧୃ॒ତଵ୍ର॑ତୋ॒  ଵରୁ॑ଣଃ  ପ॒ସ୍ତ୍ୟା᳚ସ୍ଵା
ସାମ୍ରା᳚ଜ୍ୟାୟ  ସୁ॒କ୍ରତୁ॒ -ର୍ବ୍ରହ୍ମା (3)-ନ୍ତ୍ଵଗ୍ ମ୍
ରା॑ଜ -ନ୍ବ୍ର॒ହ୍ମା -ଽସି॑  ସଵି॒ତା -ଽସି॑  ସ॒ତ୍ୟସ॑ଵୋ॒
ବ୍ରହ୍ମା (3)-ନ୍ତ୍ଵଗ୍ ମ୍  ରା॑ଜ -ନ୍ବ୍ର॒ହ୍ମା -ଽସୀନ୍ଦ୍ରୋ॑
-ଽସି  ସ॒ତ୍ୟୌଜା॒  [ସ॒ତ୍ୟୌଜାଃ᳚ , ବ୍ରହ୍ମା (3)ନ୍ତ୍ଵଗ୍ ମ୍ ]

ବ୍ରହ୍ମା (3)ନ୍ତ୍ଵଗ୍ ମ୍  ରା॑ଜ -ନ୍ବ୍ର॒ହ୍ମା -ଽସି॑
ମି॒ତ୍ରୋ॑ -ଽସି  ସୁ॒ଶେଵୋ॒  ବ୍ରହ୍ମା (3)-ନ୍ତ୍ଵଗ୍ ମ୍  ରା॑ଜ -
ନ୍ବ୍ର॒ହ୍ମା -ଽସି॒  ଵରୁ॑ଣୋ -ଽସି
ସ॒ତ୍ୟଧ॒ର୍ମେନ୍ଦ୍ର॑ସ୍ୟ॒  ଵଜ୍ରୋ॑ -ଽସି॒
ଵାର୍ତ୍ର॑ଘ୍ନ॒ସ୍ତେନ॑  ମେ  ରଦ୍ଧ୍ୟ॒  ଦିଶୋ॒ -ଽଭ୍ୟ॑ୟଗ୍ 
ମ୍  ରାଜା॑ -ଽଭୂ॒ -ଥ୍ସୁଶ୍ଲୋ॒କା (4) ସୁମ॑ଙ୍ଗ॒ଲା (4)
ସତ୍ୟ॑ରା॒ଜା (3)ନ୍  ।  ଅ॒ପା -ନ୍ନପ୍ତ୍ରେ॒  ସ୍ଵାହୋ॒ର୍ଜୋ
ନପ୍ତ୍ରେ॒  ସ୍ଵାହା॒ -ଽଗ୍ନୟେ॑  ଗୃ॒ହପ॑ତୟେ॒  ସ୍ଵାହା᳚  ॥
32 ॥
(ସ॒ତ୍ୟୌଜା᳚ -ଶ୍ଚତ୍ଵାରି॒ଗ୍ ମ୍॒ଶଚ୍ଚ॑ ) (ଅ . 16)

ଆ॒ଗ୍ନେ॒ୟମ॒ଷ୍ଟାକ॑ପାଲ॒ -ନ୍ନିର୍ଵ॑ପତି॒  ହିର॑ଣ୍ୟ॒ -
ନ୍ଦକ୍ଷି॑ଣା  ସାରସ୍ଵ॒ତ -ଞ୍ଚ॒ରୁଂ -ଵଁ॑ଥ୍ସତ॒ରୀ
ଦକ୍ଷି॑ଣା  ସାଵି॒ତ୍ର -ନ୍ଦ୍ଵାଦ॑ଶକପାଲ -
ମୁପଦ୍ଧ୍ଵ॒ସ୍ତୋ  ଦକ୍ଷି॑ଣା  ପୌ॒ଷ୍ଣ -ଞ୍ଚ॒ରୁଗ୍ଗ୍ 
ଶ୍ୟା॒ମୋ  ଦକ୍ଷି॑ଣା  ବାର୍ ହସ୍ପ॒ତ୍ୟ -ଞ୍ଚ॒ରୁଗ୍ ମ୍
ଶି॑ତିପୃ॒ଷ୍ଠୋ  ଦକ୍ଷି॑ଣୈ॒ନ୍ଦ୍ର -ମେକା॑ଦଶକପାଲ -
ମୃଷ॒ଭୋ  ଦକ୍ଷି॑ଣା  ଵାରୁ॒ଣ -ନ୍ଦଶ॑କପାଲ -



ମ୍ମ॒ହାନି॑ରଷ୍ଟୋ॒  ଦକ୍ଷି॑ଣା  ସୌ॒ମ୍ୟ -ଞ୍ଚ॒ରୁ -
ମ୍ବ॒ଭ୍ରୁ -ର୍ଦକ୍ଷି॑ଣା  ତ୍ଵା॒ଷ୍ଟ୍ରମ॒ଷ୍ଟାକ॑ପାଲଗ୍ 
ମ୍  ଶୁ॒ଣ୍ଠୋ  ଦକ୍ଷି॑ଣା  ଵୈଷ୍ଣ॒ଵ -ନ୍ତ୍ରି॑କପା॒ଲଂ -
ଵାଁ॑ମ॒ନୋ  ଦକ୍ଷି॑ଣା  ॥  33 ॥
(ଆ॒ଗ୍ନେ॒ୟଗ୍ ମ୍  ହିର॑ଣ୍ୟଗ୍ ମ୍  ସାରସ୍ଵ॒ତଂ -
ଦ୍ଵିଚ॑ତ୍ଵାରିଗ୍ ମ୍ଶତ୍  ) (ଅ . 17)

ସ॒ଦ୍ୟୋ  ଦୀ᳚କ୍ଷୟନ୍ତି  ସ॒ଦ୍ୟ -ସ୍ସୋମ॑ -ଙ୍କ୍ରୀଣନ୍ତି
ପୁଣ୍ଡରିସ୍ର॒ଜା -ମ୍ପ୍ର  ୟ॑ଚ୍ଛତି  ଦ॒ଶଭି॑ -ର୍ଵଥ୍ସତ॒ରୈ -
ସ୍ସୋମ॑ -ଙ୍କ୍ରୀଣାତି  ଦଶ॒ପେୟୋ॑  ଭଵତି  ଶ॒ତ -
ମ୍ବ୍ରା᳚ହ୍ମ॒ଣାଃ  ପି॑ବନ୍ତି  ସପ୍ତଦ॒ଶଗ୍ଗ୍  ସ୍ତୋ॒ତ୍ର -
ମ୍ଭ॑ଵତି  ପ୍ରାକା॒ଶାଵ॑ଦ୍ଧ୍ଵ॒ର୍ୟଵେ॑  ଦଦାତି॒  ସ୍ରଜ॑ -
ମୁଦ୍ଗା॒ତ୍ରେ  ରୁ॒କ୍ମଗ୍ ମ୍  ହୋତ୍ରେ -ଽଶ୍ଵ॑ -
ମ୍ପ୍ରସ୍ତୋତୃପ୍ରତିହ॒ର୍ତୃଭ୍ୟା॒ -ନ୍ଦ୍ଵାଦ॑ଶ
ପଷ୍ଠୌ॒ହୀ -ର୍ବ୍ର॒ହ୍ମଣେ॑  ଵ॒ଶା -
ମ୍ମୈ᳚ତ୍ରାଵରୁ॒ଣାୟ॑ର୍ ଷ॒ଭ -ମ୍ବ୍ରା᳚ହ୍ମଣାଚ୍ଛ॒ଗ୍ 
ମ୍॒ସିନେ॒  ଵାସ॑ସୀ  ନେଷ୍ଟାପୋ॒ତୃଭ୍ୟା॒ଗ୍॒  ସ୍ଥୂରି॑
ୟଵାଚି॒ତ -ମ॑ଚ୍ଛାଵା॒କାୟା॑ -ଽନ॒ଡ୍ଵାହ॑ -ମ॒ଗ୍ନୀଧେ॑
ଭାର୍ଗ॒ଵୋ  ହୋତା॑  ଭଵତି  ଶ୍ରାୟ॒ନ୍ତୀୟ॑ -ମ୍ବ୍ରହ୍ମସା॒ମ -
ମ୍ଭ॑ଵତି  ଵାରଵ॒ନ୍ତୀୟ॑  ମଗ୍ନିଷ୍ଟୋମସା॒ମଗ୍ ମ୍
ସା॑ରସ୍ଵ॒ତୀ -ର॒ପୋ  ଗୃ॑ହ୍ଣାତି  ॥  34 ॥
(ଵା॒ର॒ଵ॒ନ୍ତୀୟ॑ -ଞ୍ଚ॒ତ୍ଵାରି॑  ଚ )(ଆ 18)

ଆ॒ଗ୍ନେ॒ୟ -ମ॒ଷ୍ଟାକ॑ପାଲ॒ -ନ୍ନିର୍ଵ॑ପତି॒  ହିର॑ଣ୍ୟ॒ -
ନ୍ଦକ୍ଷି॑ଣୈ॒ନ୍ଦ୍ର -ମେକା॑ଦଶକପାଲ -ମୃଷ॒ଭୋ  ଦକ୍ଷି॑ଣା
ଵୈଶ୍ଵଦେ॒ଵ -ଞ୍ଚ॒ରୁ -ମ୍ପି॒ଶଙ୍ଗୀ॑  ପଷ୍ଠୌ॒ହୀ
ଦକ୍ଷି॑ଣା  ମୈତ୍ରାଵରୁ॒ଣୀ -ମା॒ମିକ୍ଷାଂ᳚ -ଵଁ॒ଶା
ଦକ୍ଷି॑ଣା  ବାର୍ ହସ୍ପ॒ତ୍ୟ -ଞ୍ଚ॒ରୁଗ୍ ମ୍
ଶି॑ତିପୃ॒ଷ୍ଠୋ  ଦକ୍ଷି॑ଣା -ଽଽଦି॒ତ୍ୟା -ମ୍ମ॒ଲ୍॒ଃଆ -
ଙ୍ଗ॒ର୍ଭିଣୀ॒ମା  ଲ॑ଭତେ  ମାରୁ॒ତୀ -ମ୍ପୃଶ୍ଞି॑ -
ମ୍ପଷ୍ଠୌ॒ହୀ -ମ॒ଶ୍ଵିଭ୍ୟା᳚ -ମ୍ପୂ॒ଷ୍ଣେ  ପୁ॑ରୋ॒ଡାଶ॒ -
ନ୍ଦ୍ଵାଦ॑ଶକପାଲ॒ -ନ୍ନିର୍ଵ॑ପତି॒  ସର॑ସ୍ଵତେ
ସତ୍ୟ॒ଵାଚେ॑  ଚ॒ରୁଗ୍ ମ୍  ସ॑ଵି॒ତ୍ରେ  ସ॒ତ୍ୟପ୍ର॑ସଵାୟ
ପୁରୋ॒ଡାଶ॒ -ନ୍ଦ୍ଵାଦ॑ଶକପାଲ -ନ୍ତିସୃଧ॒ନ୍ଵଗ୍ ମ୍
ଶୁ॑ଷ୍କଦୃ॒ତି -ର୍ଦକ୍ଷି॑ଣା  ॥  35 ॥
(ଅ॒ଗ୍ନେ॒ୟଗ୍ ମ୍  ହିର॑ଣ୍ୟମୈ॒ଦ୍ରମୃ॑ଷ॒ଭୋ
ଵୈ᳚ଶ୍ଵଦେ॒ଵ -ମ୍ପି॒ଶଙ୍ଗୀ॑  ବାର୍ ହସ୍ପ॒ତ୍ୟଗ୍ ମ୍ -
ସ॒ପ୍ତଚ॑ତ୍ଵାରିଗ୍ ମ୍ଶତ୍ ) (ଅ . 19)

ଆ॒ଗ୍ନେ॒ୟ -ମ॒ଷ୍ଟାକ॑ପାଲ॒ -ନ୍ନିର୍ଵ॑ପତି  ସୌ॒ମ୍ୟ -
ଞ୍ଚ॒ରୁଗ୍ ମ୍  ସା॑ଵି॒ତ୍ର -ନ୍ଦ୍ଵାଦ॑ଶକପାଲ -ମ୍ବାର୍ 



ହସ୍ପ॒ତ୍ୟ -ଞ୍ଚ॒ରୁ -ନ୍ତ୍ଵା॒ଷ୍ଟ୍ରମ॒ଷ୍ଟାକ॑ପାଲଂ -
ଵୈଁଶ୍ଵାନ॒ର -ନ୍ଦ୍ଵାଦ॑ଶକପାଲ॒ -ନ୍ଦକ୍ଷି॑ଣୋ
ରଥଵାହନଵା॒ହୋ  ଦକ୍ଷି॑ଣା  ସାରସ୍ଵ॒ତ -ଞ୍ଚ॒ରୁ -
ନ୍ନିର୍ଵ॑ପତି  ପୌ॒ଷ୍ଣ -ଞ୍ଚ॒ରୁ -ମ୍ମୈ॒ତ୍ର -ଞ୍ଚ॒ରୁଂ -
ଵାଁ॑ରୁ॒ଣ -ଞ୍ଚ॒ରୁ -ଙ୍କ୍ଷୈ᳚ତ୍ରପ॒ତ୍ୟ -
ଞ୍ଚ॒ରୁମା॑ଦି॒ତ୍ୟ -ଞ୍ଚ॒ରୁମୁତ୍ତ॑ରୋ  ରଥଵାହନଵା॒ହୋ
ଦକ୍ଷି॑ଣା  ॥  36 ॥
(ଆ॒ଗ୍ନେ॒ୟଗ୍ ମ୍  ସୌ॒ମ୍ୟ -ମ୍ବା॑ର୍ ହସ୍ପ॒ତ୍ୟଂ -
ଚତୁ॑ସ୍ତ୍ରିଗ୍ ମ୍ଶତ୍ ) (ଅ . 20)

ସ୍ଵା॒ଦ୍ଵୀ -ନ୍ତ୍ଵା᳚  ସ୍ଵା॒ଦୁନା॑  ତୀ॒ଵ୍ରା -
ନ୍ତୀ॒ଵ୍ରେଣା॒ -ଽମୃତା॑ -ମ॒ମୃତେ॑ନ  ସୃ॒ଜାମି॒  ସଗ୍ ମ୍
ସୋମେ॑ନ॒  ସୋମୋ᳚ -ଽସ୍ୟ॒ଶ୍ଵିଭ୍ୟା᳚ -ମ୍ପଚ୍ୟସ୍ଵ॒
ସର॑ସ୍ଵତ୍ୟୈ  ପଚ୍ୟ॒ସ୍ଵେନ୍ଦ୍ରା॑ୟ  ସୁ॒ତ୍ରାଂଣେ॑
ପଚ୍ୟସ୍ଵ  ପୁ॒ନାତୁ॑  ତେ  ପରି॒ସ୍ରୁତ॒ଗ୍ ମ୍॒  ସୋମ॒ଗ୍ ମ୍॒
ସୂର୍ୟ॑ସ୍ୟ  ଦୁହି॒ତା  ।  ଵାରେ॑ଣ॒  ଶଶ୍ଵ॑ତା॒  ତନା᳚  ॥
ଵା॒ୟୁଃ  ପୂ॒ତଃ  ପ॒ଵିତ୍ରେ॑ଣ  ପ୍ର॒ତ୍ୟଂ  ସୋମୋ॒
ଅତି॑ଦ୍ରୁତଃ  ।  ଇନ୍ଦ୍ର॑ସ୍ୟ॒  ୟୁଜ୍ୟ॒ -ସ୍ସଖା᳚  ॥
କୁ॒ଵିଦଂ॒ -ୟଁଵ॑ମନ୍ତୋ॒  ୟଵ॑ -ଞ୍ଚି॒ -ଦ୍ୟଥା॒
ଦାନ୍ତ୍ୟ॑ନୁପୂ॒ର୍ଵଂ -ଵିଁ॒ୟୂୟ॑  ।  ଇ॒ହେହୈ॑ଷା -
ଙ୍କୃଣୁତ॒  ଭୋଜ॑ନାନି॒  ୟେ  ବ॒ର୍॒ହିଷୋ॒  ନମୋ॑ଵୃକ୍ତି॒ -
ନ୍ନ  ଜ॒ଗ୍ମୁଃ  ॥  ଆ॒ଶ୍ଵି॒ନ -ନ୍ଧୂ॒ମ୍ରମା  ଲ॑ଭତେ
ସାରସ୍ଵ॒ତ -ମ୍ମେ॒ଷମୈ॒ନ୍ଦ୍ରମୃ॑ଷ॒ଭ -ମୈ॒ନ୍ଦ୍ର -
ମେକା॑ଦଶକପାଲ॒ -ନ୍ନିର୍ଵ॑ପତି  ସାଵି॒ତ୍ର -
ନ୍ଦ୍ଵାଦ॑ଶକପାଲଂ -ଵାଁରୁ॒ଣ -ନ୍ଦଶ॑କପାଲ॒ଗ୍ ମ୍॒
ସୋମ॑ପ୍ରତୀକାଃ  ପିତରସ୍ତୃପ୍ଣୁତ॒  ଵଡ॑ବା॒  ଦକ୍ଷି॑ଣା  ॥
37 ॥
(ଭୋଜ॑ନାନି॒ -ଷଡ୍ଵିଗ୍ ମ୍॑ଶତିଶ୍ଚ ) (ଅ . 21)

ଅଗ୍ନା॑ଵିଷ୍ଣୂ॒  ମହି॒  ତ -ଦ୍ଵା᳚ -ମ୍ମହି॒ତ୍ଵଂ -ଵୀଁ॒ତ -
ଙ୍ଘୃ॒ତସ୍ୟ॒  ଗୁହ୍ୟା॑ନି॒  ନାମ॑  ।  ଦମେ॑ଦମେ  ସ॒ପ୍ତ
ରତ୍ନା॒  ଦଧା॑ନା॒  ପ୍ରତି॑  ଵା -ଞ୍ଜି॒ହ୍ଵା  ଘୃ॒ତମା
ଚ॑ରଣ୍ୟେତ୍  ॥  ଅଗ୍ନା॑ଵିଷ୍ଣୂ॒  ମହି॒  ଧାମ॑  ପ୍ରି॒ୟଂ -
ଵାଁଂ᳚ -ଵୀଁ॒ଥୋ  ଘୃ॒ତସ୍ୟ॒  ଗୁହ୍ୟା॑  ଜୁଷା॒ଣା  ।
ଦମେ॑ଦମେ  ସୁଷ୍ଟୁ॒ତୀ -ର୍ଵା॑ଵୃଧା॒ନା  ପ୍ରତି॑  ଵା -
ଞ୍ଜି॒ହ୍ଵା  ଘୃ॒ତମୁଚ୍ଚ॑ରଣ୍ୟେତ୍  ॥  ପ୍ର  ଣୋ॑  ଦେ॒ଵୀ
ସର॑ସ୍ଵତୀ॒  ଵାଜେ॑ଭି -ର୍ଵା॒ଜିନୀ॑ଵତୀ  ।  ଧୀ॒ନା -
ମ॑ଵି॒ତ୍ୟ୍ର॑ଵତୁ  ।  ଆ  ନୋ॑  ଦି॒ଵୋ  ବୃ॑ହ॒ତଃ  – [ବୃ॑ହ॒ତଃ ,
ପର୍ଵ॑ତା॒ଦା ] 38



ପର୍ଵ॑ତା॒ଦା  ସର॑ସ୍ଵତୀ  ୟଜ॒ତା  ଗ॑ନ୍ତୁ  ୟ॒ଜ୍ଞମ୍  ।  ହଵ॑ -
ନ୍ଦେ॒ଵୀ  ଜୁ॑ଜୁଷା॒ଣା  ଘୃ॒ତାଚୀ॑  ଶ॒ଗ୍ମା -ନ୍ନୋ॒
ଵାଚ॑ମୁଶ॒ତୀ  ଶୃ॑ଣୋତୁ  ॥  ବୃହ॑ସ୍ପତେ  ଜୁ॒ଷସ୍ଵ॑  ନୋ
ହ॒ଵ୍ୟାନି॑  ଵିଶ୍ଵଦେଵ୍ୟ  ।  ରାସ୍ଵ॒  ରତ୍ନା॑ନି
ଦା॒ଶୁଷେ᳚  ॥  ଏ॒ଵା  ପି॒ତ୍ରେ  ଵି॒ଶ୍ଵଦେ॑ଵାୟ॒  ଵୃଷ୍ଣେ॑
ୟ॒ଜ୍ଞୈ -ର୍ଵି॑ଧେମ॒  ନମ॑ସା  ହ॒ଵିର୍ଭିଃ॑  ।  ବୃହ॑ସ୍ପତେ
ସୁପ୍ର॒ଜା  ଵୀ॒ରଵ॑ନ୍ତୋ  ଵ॒ୟଗ୍ଗ୍  ସ୍ୟା॑ମ॒  ପତ॑ୟୋ
ରୟୀ॒ଣାମ୍  ॥  ବୃହ॑ସ୍ପତେ॒  ଅତି॒  ୟଦ॒ର୍ୟୋ  ଅର୍ ହା᳚ -
ଦ୍ଦ୍ୟୁ॒ମ -ଦ୍ଵି॒ଭାତି॒  କ୍ରତୁ॑ମ॒ଜ୍ଜନେ॑ଷୁ  ।  ୟ -
ଦ୍ଦୀ॒ଦୟ॒ଚ୍ଛଵ॑ସ - [ୟ -ଦ୍ଦୀ॒ଦୟ॒ଚ୍ଛଵ॑ସଃ ,
ଋ॒ତ॒ପ୍ର॒ଜା॒ତ॒  ତଦ॒ସ୍ମାସୁ॒ ] 39

-ର୍ତପ୍ରଜାତ॒  ତଦ॒ସ୍ମାସୁ॒  ଦ୍ରଵି॑ଣ -ନ୍ଧେହି  ଚି॒ତ୍ରମ୍
॥  ଆ  ନୋ॑  ମିତ୍ରାଵରୁଣା  ଘୃ॒ତୈ -ର୍ଗଵ୍ୟୂ॑ତିମୁକ୍ଷତମ୍  ।
ମଦ୍ଧ୍ଵା॒  ରଜାଗ୍ ମ୍॑ସି  ସୁକ୍ରତୂ  ॥  ପ୍ର  ବା॒ହଵା॑  ସିସୃତ
-ଞ୍ଜୀ॒ଵସେ॑  ନ॒  ଆ  ନୋ॒  ଗଵ୍ୟୂ॑ତି -ମୁକ୍ଷତ -ଙ୍ଘୃ॒ତେନ॑  ।
ଆ  ନୋ॒  ଜନେ᳚  ଶ୍ରଵୟତଂ -ୟୁଁଵାନା  ଶ୍ରୁ॒ତ -ମ୍ମେ॑
ମିତ୍ରାଵରୁଣା॒  ହଵେ॒ମା  ॥  ଅ॒ଗ୍ନିଂ -ଵଁଃ॑  ପୂ॒ର୍ଵ୍ୟ -
ଙ୍ଗି॒ରା  ଦେ॒ଵମୀ॑ଡେ॒  ଵସୂ॑ନାମ୍  ।  ସ॒ପ॒ର୍ୟନ୍ତଃ॑
ପୁରୁପ୍ରି॒ୟ -ମ୍ମି॒ତ୍ର -ନ୍ନ  କ୍ଷେ᳚ତ୍ର॒ସାଧ॑ସମ୍  ॥
ମ॒କ୍ଷୂ  ଦେ॒ଵଵ॑ତୋ॒  ରଥ॒ - [ରଥଃ॑ , ଶୂରୋ॑  ଵା  ପୃ॒ଥ୍ସୁ ] 40

-ଶ୍ଶୂରୋ॑  ଵା  ପୃ॒ଥ୍ସୁ  କାସୁ॑  ଚିତ୍  ।  ଦେ॒ଵାନାଂ॒ -ୟଁ
ଇନ୍ମନୋ॒  ୟଜ॑ମାନ॒  ଇୟ॑କ୍ଷତ୍ୟ॒ଭୀଦୟ॑ଜ୍ଵନୋ  ଭୁଵତ୍  ॥  ନ
ୟ॑ଜମାନ  ରିଷ୍ୟସି॒  ନ  ସୁ॑ନ୍ଵାନ॒  ନ  ଦେ॑ଵୟୋ  ॥  ଅସ॒ଦତ୍ର॑
ସୁ॒ଵୀର୍ୟ॑ମୁ॒ତ  ତ୍ୟଦା॒ଶ୍ଵଶ୍ଵି॑ୟମ୍  ॥  ନକି॒ଷ୍ଟ -
ଙ୍କର୍ମ॑ଣା  ନଶ॒ନ୍ନ  ପ୍ର  ୟୋ॑ଷ॒ନ୍ନ  ୟୋ॑ଷତି  ॥  ଉପ॑
କ୍ଷରନ୍ତି॒  ସିନ୍ଧ॑ଵୋ  ମୟୋ॒ଭୁଵ॑  ଈଜା॒ନ -ଞ୍ଚ॑
ୟ॒କ୍ଷ୍ୟମା॑ଣ -ଞ୍ଚ  ଧେ॒ନଵଃ॑  ।  ପୃ॒ଣନ୍ତ॑ -ଞ୍ଚ॒  ପପୁ॑ରି -
ଞ୍ଚ  [ପପୁ॑ରି -ଞ୍ଚ , ଶ୍ର॒ଵ॒ସ୍ୟଵୋ॑  ଘୃ॒ତସ୍ୟ॒ ] 41

ଶ୍ରଵ॒ସ୍ୟଵୋ॑  ଘୃ॒ତସ୍ୟ॒  ଧାରା॒  ଉପ॑  ୟନ୍ତି  ଵି॒ଶ୍ଵତଃ॑
॥ସୋମା॑ରୁଦ୍ରା॒  ଵି  ଵୃ॑ହତଂ॒ -ଵିଁଷୂ॑ଚୀ॒ମମୀ॑ଵା॒  ୟା
ନୋ॒  ଗୟ॑ -ମାଵି॒ଵେଶ॑  ।  ଆ॒ରେ  ବା॑ଧେଥା॒ -ନ୍ନିର୍ -ଋ॑ତି -
ମ୍ପରା॒ଚୈଃ  କୃ॒ତ -ଞ୍ଚି॒ଦେନଃ॒  ପ୍ର  ମୁ॑ମୁକ୍ତ -ମ॒ସ୍ମତ୍
॥  ସୋମା॑ରୁଦ୍ରା  ୟୁ॒ଵ -ମେ॒ତାନ୍ୟ॒ସ୍ମେ  ଵିଶ୍ଵା॑
ତ॒ନୂଷୁ॑  ଭେଷ॒ଜାନି॑  ଧତ୍ତମ୍  ।  ଅଵ॑  ସ୍ୟତ -
ମ୍ମୁ॒ଞ୍ଚତଂ॒ -ୟଁନ୍ନୋ॒  ଅସ୍ତି॑  ତ॒ନୂଷୁ॑  ବ॒ଦ୍ଧ -
ଙ୍କୃ॒ତମେନୋ॑  ଅ॒ସ୍ମତ୍  ॥  ସୋମା॑ପୂଷଣା॒  ଜନ॑ନା  ରୟୀ॒ଣା
-ଞ୍ଜନ॑ନା  ଦି॒ଵୋ  ଜନ॑ନା  ପୃଥି॒ଵ୍ୟାଃ  ।  ଜା॒ତୌ
ଵିଶ୍ଵ॑ସ୍ୟ॒  ଭୁଵ॑ନସ୍ୟ  ଗୋ॒ପୌ  ଦେ॒ଵା



ଅ॑କୃଣ୍ଵନ୍ନ॒ମୃତ॑ସ୍ୟ॒  ନାଭି᳚ମ୍  ॥  ଇ॒ମୌ  ଦେ॒ଵୌ
ଜାୟ॑ମାନୌ  ଜୁଷନ୍ତେ॒ମୌ  ତମାଗ୍ ମ୍॑ସି  ଗୂହତା॒ -
ମଜୁ॑ଷ୍ଟା  ।  ଆ॒ଭ୍ୟାମିନ୍ଦ୍ରଃ॑  ପ॒କ୍ଵମା॒ମାସ୍ଵ॒ନ୍ତ -
ସ୍ସୋ॑ମାପୂ॒ଷଭ୍ୟା᳚ -ଞ୍ଜନଦୁ॒ସ୍ରିୟା॑ସୁ  ॥  42 ॥
(ବୃ॒ହ॒ତଃ -ଶଵ॑ସା॒ -ରଥଃ॒ -ପପୁ॑ରି -ଞ୍ଚ -ଦି॒ଵୋ
ଜନ॑ନା॒ -ପଞ୍ଚ॑ଵିଗ୍ ମ୍ଶତିଶ୍ଚ ) (ଅ . 22)

(ଅନୁ॑ମତ୍ୟା -ଆଗ୍ନେ॒ୟ -ମୈ᳚ନ୍ଦ୍ରା॒ଗ୍ନମ॒ଗ୍ନୟେ॒ -
ସୋମା॑ୟ -ପ୍ରତିପୂ॒ରୁଷ -ମୈ᳚ନ୍ଦ୍ରାଗ୍ନଂ -ଧା॒ତ୍ରେ
ବା॑ର୍ ହସ୍ପ॒ତ୍ୟ -ମ॒ଗ୍ନୟେ॒ -ର୍ -ଽଥତୋ॒ -ଦେଵୀଃ᳚ -
ସ॒ମିଧ॒ଗ୍ ମ୍॒ -ସୋମ॒ସ୍ୟେ -ନ୍ଦ୍ର॑ସ୍ୟ  -ମି॒ତ୍ର -
ଆ᳚ଗ୍ନେ॒ୟଗ୍ ମ୍ -ସ॒ଦ୍ୟ -ଆ᳚ଗ୍ନେ॒ୟଗ୍ ମ୍ -
ମା᳚ଗ୍ନେ॒ୟଗ୍ଗ୍ -ସ୍ଵା॒ଦ୍ଵୀ -ନ୍ତ୍ଵା -ଽଗ୍ନା॑ଵିଷ୍ଣୂ॒ -
ଦ୍ଵାଵିଗ୍ ମ୍॑ଶତିଃ  ।  )

(ଅନୁ॑ମତ୍ୟୈ॒ -ୟଥା -ଽସ॑ତି॒ -ଦେଵୀ॑ରାପୋ -ମି॒ତ୍ରୋ॑ -ଽସି॒ -
ଶୂରୋ॑  ଵା॒ -ଦ୍ଵିଚ॑ତ୍ଵାରିଗ୍ ମ୍ଶତ୍  ।  )

(ଅନୁ॑ମତ୍ୟା , ଉ॒ସ୍ରିୟା॑ସୁ )

(ଇ॒ଷ , ଆପୋ॑ , ଦେ॒ଵସ୍ୟା , ଽଽଦ॑ଦେ , ଦେଵାସୁ॒ରା ,
ସ୍ସନ୍ତ୍ଵା॑ , ପାକୟ॒ଜ୍ଞ , ମନୁ॒ମତ୍ୟା , ଅ॒ଷ୍ଟୌ ) (8)

॥  ହରିଃ॑  ଓମ୍  ॥

॥  କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟା -
ମ୍ପ୍ରଥମକାଣ୍ଡେ  ଅଷ୍ତମଃ  ପ୍ରଶ୍ନ -ସ୍ସମାପ୍ତଃ  ॥

